
GOUVÈNÈ HOCHUL A AMTRAK: RETABLI SÈVIS EMPIRE ANILE YO ITILIZE POU 
PLIS PASE 2 MILYON PASAJE  

  
Kopi lèt la disponib isit la  

  
  
Gouvènè Kathy Hochul voye yon lèt jodi a bay dirijan Amtrak pou mande yo pou retabli 
sèvis Empire ki anile ki sèvi 2 milyon pasaje nan Eta Nouyòk chak ane. Gouvènè a te 
mete aksan sou sipò li pou travay antretyen an, men li te ankouraje Amtrak pou l 
rekonsidere rediksyon yo epi eksplore yon seri altènativ solid pou diminye deranjman 
yo.  
  
Lèt Gouvènè Hochul bay Amtrak la anba a:  
  
13 novanm 2024  
  
Mesye Anthony Coscia  
Prezidan Konsèy Administrasyon  
  
Mesye Stephen J. Gardner  
Prezidan Direktè jeneral  
National Railroad Passenger Corporation  
1 Massachusetts Ave., NW  
Washington, DC 20001  
  
Chè Mesye Gardner ak Mesye Coscia:  
  
Kòm ou konnen, Amtrak te pran desizyon pou redwi sèvis vwayaj ale/retou chak jou ant 
Hudson Valley ak Vil Nouyòk ansanm ak lòt modifikasyon orè pandan l ap antreprann 
yon reyabilitasyon Tinèl East River. Pandan ke nou sipòte pwojè a ak objektif li pou 
rezoud yon reta nan bon jan reparasyon nan Koridò Nòdès la, tren sèvis Empire yo ap 
resevwa yon pati ki pa pwopòsyonèl nan enpak sou orè yo epi li enpòtan pou ou retabli 
sèvis la omaksimòm epi pwoteje itilizatè Nouyòk yo pandan pwojè a ap pwogrese.  
  
Depatman Transpò Eta Nouyòk (New York State Department of Transportation, 
NYSDOT) sipòte Sèvis Empire epi te pote plis pase de milyon pasaje nan ane fiskal 
2024 la, sa ki te etabli rekò tout tan pou transpò pasaje ak revni. Rediksyon nan sèvis 

la, anplis chanjman operasyonèl yo pote nan liy Maple Leaf ak Adirondack yo, pral gen 
enpak dirèk sou toulède epi fè li pi difisil pou Nouyòkè yo travèse Eta a. Pou rezon sa 
yo, Komisè NYSDOT Marie Therese Dominguez te ekri w dènyèman pou l ofri plizyè 
estrateji rediksyon ki ta ka efikas pou kenbe transpò pasaje yo pandan tout pwojè a, 
tankou pwopozisyon pou retabli sèvis atravè operasyon kèk tren nan Tèminal Grand 
Central oswa atravè yon lòt altènativ posib, oswa y ap elaji tren yo ki opere nan mache 
Vil Nouyòk–Albany pou sis machin.  
  
Mwen ankouraje w pou w konsidere mezi sa yo, oswa lòt altènativ solid ke plizyè pati 
konsène prezante, epi jwenn yon solisyon ki imedyatman diminye enpak liy sa a, retabli 
totalman sèvis la epi sipòte plizyè milyon pasaje ki depann de mwayen transpò enpòtan 
sa a.  
  
Kòdyalman,  
  
Gouvènè Kathy Hochul  
  
Cc:  
Sekretè USDOT Pete Buttigieg  
Administratè FRA Amit Bose  

  
###  

